
     ᑐᓴᒐᒃᓴᖅ 

 
 
 

ᓯᓚᐅᑉ ᐅᖅᑰᓯᕙᓪᓕᐊᓂᖓᓄᑦ ᐃᒪᑦᑎᐊᕙᖃᕋᓱᐊᕈᑏᑦ ᐅᖃᐅᓯᐅᔪᑦ  
ᑲᓇᑕᒥ ᑲᑎᒪᕕᒡᔪᐊᖅᑎᓪᓗᒋᑦ ᐊᕙᓗᓕᕆᔨᒃᑯᑦ ᒥᓂᔅᑕᖏᑦ 

 
ᐃᖃᓗᐃᑦ, ᓄᓇᕗᑦ (ᓯᑎᐱᕆ  8, 2001) - ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓ ᐅᓛᔪᒃ ᐊᑭᓱᒃ 
ᖁᕕᐊᓱᓚᐅᖅᑐᖅ ᑲᑎᒪᔾᔪᑕᐅᓚᐅᖅᑐᓂᒃ ᐱᓇᓱᐊᕈᓯᐅᑉ ᓄᖕᖑᐊᓂ ᐅᖃᐅᓯᖃᖅᖢᓂ ᒥᓂᔅᑕᓕᒫᓄᑦ 
ᑲᓇᑕᒥ ᐊᕙᓗᓕᕆᔨᒃᑯᑦ ᒥᓂᔅᑕᖏᓐᓄᑦ ᓚᐹᒥ, ᒫᓂᑑᐸᒥ. 
 
"ᖁᕕᐊᓇᓗᐊᖑᐊᖅᑲᐅᔪᖅ ᐱᒃᑯᒥᓇᕐᓂᖓᓄᑦ ᐅᖃᐅᓯᕆᓚᐅᖅᑕᕗᑦ ᑕᒪᐃᑕ ᐱᒻᒪᕆᐅᔪᑦ 
ᐊᕙᓗᓕᕆᔪᑎᓄᑦ ᐃᓱᒫᓗᒋᔭᐅᖃᑦᑕᖅᑐᑦ ᐅᑭᐅᖅᑕᖅᑐᒥᐅᓄᑦ." ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ. 
"ᖁᕕᐊᓱᖅᑲᐅᖕᒥᔪᖓ ᐃᑲᔪᖅᓴᖅᑕᐅᑦᑎᐊᕐᓂᐊᕐᒪᑕ ᐊᕙᓗᓕᕆᔨᒃᑯᑦ ᒥᓂᔅᑕᖏᑦ ᑲᓇᑕᒥ 
ᐊᒃᓱᕉᑕᐅᔪᑦ ᐊᖏᖅᑕᐅᒋᐊᓪᓚᒃᑲᓐᓂᕐᒪᑕ ᐊᕙᓗᑦᑎᓐᓂᒃ ᓴᓗᒪᖅᓴᐃᔪᑏᑦ, 
ᐊᑦᑕᕐᓇᖅᑐᖃᔭᐃᒃᑯᑏᓪᓗ ᐊᒻᒪᓗ ᐃᒪᕐᓄᑦ ᓴᐳᑎᓯᒪᔪᑏᑦ ᑲᓇᑕᓕᒫᒥ. ᐅᔾᔨᖅᓱᑦᑎᐊᕆᐊᖃᓕᕋᑦᑕ 
ᐃᒥᖅᑕᕐᕕᐅᖃᑦᑕᖅᑐᑦ ᑕᐃᒪᖓᓄᑦ ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ ᐋᓐᓂᐊᕐᓇᖅᑐᖃᔮᖏᒻᒪᑕ 
ᑯᕕᑦᑕᖅᑐᖁᑎᕗᑦ." 
 
ᒥᓂᔅᑕᐃᑦ ᐅᖃᐅᓯᖃᓚᐅᕐᒥᔪᑦ ᑲᓇᑕᒥ ᑲᑎᒪᑲᑕᒍᑕᐅᒋᐊᓕᖕᓂᒃ ᐊᒥᓱᓂ ᓄᓇᕐᔪᐊᓕᒫᒥᐅᓂᒃ 
ᑲᑎᒪᑎᑦᑎᓕᖅᐸᑕ ᑲᓇᑕᒥᐅᑦ ᐃᓚᐅᕝᕕᒋᒋᐊᓕᖏᓐᓂᒃ . 7-ᖓᓂ ᑲᑎᒪᕕᒡᔪᐊᕐᓂᖃᕐᓂᐊᕐᒪᑕ 
ᐃᓚᐅᖃᑕᐅᔪᑦ ᓯᓚ ᐅᖅᑰᓯᕙᓪᓕᐊᓕᕐᓂᖓᓄᑦ ᐊᒻᒪᓗ ᓄᓇᕐᔪᐊᒥ ᓯᕗᓕᖅᑏᑦ ᐃᑯᐱᕕᓕᕆᔨᒃᑯᓐᓂ 
ᐱᕙᓪᓕᐊᑎᑦᑎᔩᑦ ᑲᑎᒪᕕᒡᔪᐊᖅᑎᑕᐅᓕᖅᐸᑕ ᐃᒻᒥᒃᑰᖓᔪᒥᒃ ᐃᓚᐅᓂᖃᕐᓂᐊᕐᒪᑕ ᓄᓇᕗᒥᐅᑦ. 
 
"ᑕᒪᐃᑕ ᐅᑭᐅᖅᑕᖅᑐᒥᐅᓄᑦ ᐃᒃᐱᖕᓇᕐᒪᑦ ᓯᓚᐅᑉ ᐅᖅᑰᓯᕙᓪᓕᐊᓂᖓ ᓯᕗᓪᓕᖅᐹᒥᒃ 
ᖃᐅᔨᔭᐅᕙᓪᓕᐊᔪᑦ ᓄᐃᑉᐸᓪᓕᐊᓕᕐᒪᑕ, ᐱᓗᐊᖑᐊᖅᑐᒥᒃ ᐃᖅᑲᐅᒪᔭᖏᑎᒍᑦ ᐃᓐᓇᐃᑦ 
ᖃᓂᒋᔭᒥᓄᑦ ᐃᖅᑲᐅᒪᔭᖏᑎᒍᑦ ᓄᓇᒥ ᕿᒥᕈᓯᒪᔭᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ 
ᐱᕙᓪᓕᐊᑎᑕᐅᔪᑦ ᑕᒪᑐᒪᓂ ᐊᒥᓲᓕᖅᑐᓂ ᐅᑭᐅᓂ." ᒥᓂᔅᑕ ᐊᑭᓱᒃ ᐅᖃᕆᓪᓗᓂ. "ᑕᐃᒫᒃ ᑕᕝᕙ 
ᐱᕕᒃᑐᒻᒪᕆᐅᓕᖅᐳᖅ ᑕᒪᒃᑯᐊ ᐱᕙᓪᓕᐊᓂᖏᑦ ᒪᓂᒻᒥᑦᑎᐊᕋᓱᐊᕆᐊᖃᕋᑦᑎᒍ 
ᑭᐅᓇᓱᐊᓴᐅᑎᒋᕙᓗᒋᑦ ᓄᓇᕐᔪᐊᓕᒫᒧᑦ ᐃᒃᐱᖕᓇᕐᓂᖃᖅᑐᑦ ᓄᓇᕗᒥ ᓇᓄᐃᑦ ᐃᓕᖅᑯᓯᖏᓐᓄᑦ 
ᐊᒃᑐᐊᓂᖃᕐᒪᑕ ᓯᓚᑎᑦᑎᓐᓂᑦ ᐱᕙᓪᓕᐊᑎᑕᐅᔪᑦ." 
 
ᐃᖅᑲᐅᒪᔭᐅᒋᐊᓖᓪᓗ ᐊᑦᑕᕐᓇᖅᑐᑦ ᐃᓅᓯᕐᒧᑦ ᐊᒃᑕᖅᑕᐅᖃᑦᑕᖅᑐᑦ ᓄᓇᒧᑦ ᓯᓚᑦᑎᓐᓄᑦ 
ᐃᒪᑦᑎᓐᓄᑦ ᑲᓇᑕᒥ ᐊᒃᓲᓗᐊᖑᔪᓐᓃᖅᑎᑕᐅᓇᓱᐊᕐᒪᑕ ᐅᑭᐅᖅ 2000-ᐅᓚᐅᖅᑐᒥ. ᑭᓯᐊᓂᓕ, 
ᒥᓂᔅᑕᐃᑦ ᐊᖏᖃᑎᒌᒍᑎᖃᓚᐅᖅᑐᑦ ᐊᐅᓚᑕᐅᔪᑎᒋᔭᖏᑦ ᐊᑦᑕᕐᓇᕈᑎᖃᖅᑐᑦ ᓄᓇᒧᑦ ᓱᓕᒃᑲᓐᓂᖅ 
ᐊᒃᓱᕉᑎᒋᒋᐊᖃᕋᑦᑎᒍ ᐃᓱᒫᓗᒋᔭᐅᖕᒪᑕ ᑲᓇᑕᒥᐅᓕᒫᓄᑦ. ᐊᖏᖃᑎᒌᒍᑎᖃᓚᐅᖅᑐᑦ 
ᐱᓕᕆᐊᕆᔭᐅᒋᐊᓕᖕᓂᒃ ᑕᐃᒪᖓᓄᑦ ᐃᓗᐊᖅᓯᕚᓪᓕᖅᑎᑕᐅᓇᓱᐊᖁᓪᓗᒋᑦ ᐊᒃᑕᕐᓗᑯᓕᕆᔪᑏᑦ 

ᑲᓇᑕᓕᒫᒥ ᐊᒻᒪᓗ ᐊᒃᑕᕐᓗᑯᓕᕆᔪᑎᓂᒃ ᐋᕿᒃᓱᐃᓯᒪᑦᑎᐊᕈᒪᓪᓗᑎᒃ ᖁᐊᖅᓵᕐᓇᖅᑐᓄᑦ ᐊᒃᑕᑯᓄᑦ 
ᑕᒪᐃᓐᓄᓕᒫᖅ ᓈᒻᒪᒋᔭᐅᓂᖅᓴᐅᔪᓂᒃ ᑲᒪᔪᑎᓕᐅᖅᑕᐅᖁᓪᓗᒋᑦ. 
 
ᒥᓂᔅᑕ ᐊᑭᓱᒃ ᓴᖅᑭᑦᑎᓚᐅᕐᒥᔪᖅ ᐅᓂᒃᑳᓂᒃ ᐃᓱᒫᓗᒋᔭᒥᓂᒃ ᐊᒃᑕᑯᓂᒃ ᐃᑭᑦᑎᔪᑕᐅᓲᓂᒃ ᑲᓇᑕᒥ 
ᐊᒻᒪᓗ ᑐᒃᓯᕋᕆᓪᓗᓂ ᐃᑲᔪᖅᓴᖅᑕᐅᔪᒪᓪᓗᓂ ᑲᑎᒪᒋᐊᖅᑐᖃᑎᒥᓄᑦ ᑲᒪᔪᑎᒃᓴᓂᒃ 
ᐱᕙᓪᓕᐅᑎᑦᑎᓇᓱᐊᖅᑎᓪᓗᒍ. 
 
 
ᑐᓴᕆᐊᓪᓚᒃᑲᓐᓂᕈᒪᒍᕕᑦ ᐅᖃᓗᒍᓐᓇᖅᑐᑎᑦ: 
 
ᓗᐃᔅ ᕗᐊᑯᒧᑦ 
ᐊᐅᓚᑦᑎᔨᐅᔪᒧᑦ, ᑐᓴᐅᒪᑎᑦᑎᔪᑎᓂᒃ ᐸᕐᓇᐃᔪᑎᓂᓗ 
ᓄᓇᕗᑦ ᒐᕙᒪᖓᓂ 
9 (867) 975-6000 

9 (867) 975-6099 

ᕆᒪᖑᓂᓗ: ᓗᐃᖑᓗᓄᕿᑭ2ᑐᓕᑲ.ᓴᒥ.ᖃᖑ 


